
Ն Ա Խ Ա Գ Ի Ծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

        «     »______________ 2019թ                                  թիվ  __________

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» N 1015 որոշման 1-ին կետում «2345» թիվը փոխարինել «2183» թվով:
2. Uույն որոշումն ուժի մեջ է մտնում պաշտոնական հրապարակմանը հաջորդող տասներորդ oրը։
Հ Ի  Մ Ն Ա Վ Ո Ր ՈՒ Մ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը

Վերջին տարիներին ՀՀ արդարադատության նախարարության քաղաքականության առանցքային ուղղություններից մեկն է հանդիսանում բանտային առողջապահության ոլորտում բարեփոխումների իրականացումը: Քրեակատարողական հիմնարկներում գտնվող անձանց առողջության պահպանման և բժշկական օգնության իրավունքների երաշխավորումը ՀՀ արդարադատության նախարարության կողմից դիտարկվում է որպես առաջնային և հրատապ լուծում պահանջող հարց: 
Կարևորելով նշված ոլորտում բարեփոխումների իրականացման անհրաժեշտությունը՝ ՀՀ կառավարության 2017 թվականի հունվարի 19-ի նիստի N 2  արձանագրային որոշմամբ հաստատվել է «ՀՀ քրեակատարողական հիմնարկներում բժշկական ծառայությունների արդիականացման» հայեցակարգը (այսուհետ՝ Հայեցակարգ), որտեղ ընդգծվել է այն, որ քրեակատարողական հիմնարկներում բժշկական ծառայությունների արդիականացման խնդրի լուծումը մեծապես կապված է քրեակատարողական առողջապահական առկա համակարգի ինստիտուցիոնալ արդյունավետության ապահովման հետ:
Հայեցակարգով նախատեսվել են քրեակատարողական առողջապահական ինստիտուցիոնալ համակարգի բարեփոխման հայեցակարգային լուծումներ, որոնք ուղղված են՝

1) բժշկական օգնության և սպասարկման ծառայություններ մատուցող անձնակազմի մասնագիտական անկախության ապահովմանը, 

2) բուժանձնակազմի հանդեպ ազատությունից զրկված անձանց վստահության ամրապնդմանը, 
3) քրեակատարողական համակարգ որակյալ բուժաշխատողների ներգրավմանը, 
4) բժշկական անձնակազմի անհրաժեշտ որակավորման ապահովմանը և հանրային առողջապահական համակարգին ինտեգրելու արդյունավետ հնարավորությունների ստեղծմանը:

Հարկ է նշել, որ քրեակատարողական առողջապահության ինստիտուցիոնալ համակարգի բարեփոխման և, ըստ այդմ, վերը նշված խնդիրների լուծման նպատակով որպես քրեակատարողական առողջապահական ինստիտուցիոնալ համակարգի բարեփոխման տարբերակ է ընտրվել համապատասխան օրենսդրական փոփոխությունների մշակումը` քրեակատարողական բուժօգնության ծառայությունը ՀՀ ԱՆ քրեակատարողական ծառայության ենթակայությունից հանելու և ՀՀ արդարադատության նախարարությանը հանձնելու վերաբերյալ: Այսպիսի բարեփոխման իրականացումը հնարավորություն է ընձեռում ապահովել բժշկական անձնակազմի մասնագիտական անկախությունը, որն էլ իր հերթին նպաստում է պատշաճ որակի բժշկական օգնության և սպասարկման ծառայությունների մատուցմանը:
Այս համատեքստում հարկ է փաստել, որ ՀՀ կառավարության 2018 թվականի մարտի 1-ի N 204-Ն որոշմամբ ստեղծվել է «Քրեակատարողական բժշկության կենտրոն» պետական ոչ առևտրային կազմակերպությունը (այսուհետ՝ ՊՈԱԿ), որի գործունեության առարկան ՀՀ արդարադատության նախարարության քրեակատարողական հիմնարկներում պահվող կալանավորված անձանց և դատապարտյալների առողջության պահպանումը և վերականգնումն է, իսկ գործունեության նպատակը ՀՀ արդարադատության նախարարության քրեակատարողական հիմնարկներում պահվող կալանավորված անձանց և դատապարտյալներին պատշաճ բժշկական օգնության և սպասարկման ծառայությունների մատուցումն է:
Ըստ այդմ, հարկ է արձանագրել, որ ՀՀ կառավարության 2019 թվականի մայիսի 30-ի թիվ 653-Ն որոշմամբ ՀՀ ԱՆ քրեակատարողական ծառայության ՀՀ ԱՆ քրեակատարողական հիմնարկների բժշկական սպասարկման ստորաբաժանումների պահպանման ծախսերի գծով ֆինանսական միջոցները, արդեն իսկ, տրամադրվել են ՊՈԱԿ-ին և անհրաժեշտություն է առաջացել բժշկական սպասարկման ստորաբաժանումների համար նախատեսված հաստիքային միավորները ևս կրճատել ՀՀ ԱՆ քրեակատարողական ծառայության հաստիքացուցակից՝ դրանք տրամադրելով ՊՈԱԿ-ին:
Մասնավորապես՝ ՀՀ կառավարության 2001 թվականի հոկտեմբերի 19-ի «Հայաստանի Հանրապետության արդարադատության նախարարության համակարգում քրեակատարողական ծառայություն ստեղծելու մասին» թիվ որոշմամբ սահմանված ՀՀ ԱՆ քրեակատարողական ծառայության հաստիքների թվից՝ 2345 հաստիքային միավորից, անհրաժեշտ է կրճատել 162՝ բժշկական օգնության և սպասարկման անձնակազմի համար նախատեսված հաստիքները:
Առաջարկվող կարգավորման բնույթը

Հաշվի առնելով վերոգրյալը մշակվել է «Հայաuտանի Հանրապետության կառավարության 2001 թվականի հոկտեմբերի 19-ի N 1015 որոշման մեջ փոփոխություն կատարելու մաuին» ՀՀ վարչապետի որոշման նախագիծը (այսուհետ՝ Նախագիծ), որով առաջարկվում է ՀՀ ԱՆ քրեակատարողական ծառայության հաստիքների քանակը կրճատել 162 միավորով:
Ակնկալվող արդյունքը
Նախագծի ընդունման արդյունքում ՀՀ ԱՆ քրեակատարողական ծառայության հաստիքների քանակը կկրճատվի 162 միավորով, իսկ կրճատված՝ բժշկական օգնության և սպասարկման անձնակազմի համար նախատեսված հաստիքները կտրամադրվեն ՊՈԱԿ-ին:

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 19-Ի N 1015 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆԻ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության կառավարության 2001 թվականի հոկտեմբերի 19-ի N 1015 որոշման մեջ փոփոխություն կատարելու մաuին» ՀՀ կառավարության որոշման նախագծի ընդունման կապակցությամբ պետական բյուջեի ծախսերի ավելացում չի նախատեսվում:
5

